
	1) ՀՀ արդարադատության նախարարի տեղակալ Վահե Դանիելյանի առաջարկությամբ՝ որոշման նախագծի նախաբանում հստակ նշել լիազորող նորմի հղումը և, ըստ այդմ՝ որոշել իրավական ակտի տեսակը (նորմատիվ կամ լոկալ).
	Ընդունվել է։
Որոշման նախագծի նախաբանը և իրավական ակտի տեսակը հստակեցվել են։

	2) ՀՀ վարչապետի աշխատակազմի ղեկավարի առաջին տեղակալ Ծովինար Սողոմոնյանի առաջարկությամբ՝ նախագծից հանել 2-րդ կետի 3-րդ ենթակետը.
	Ընդունվել է։
Նախագծի 2-րդ կետի 3-րդ ենթակետը հանվել է։


	3) ՀՀ պետական եկամուտների կոմիտեի նախագահի տեղակալ Արթուր Մանուկյանի առաջարկությամբ՝ որոշման նախագծի 2-րդ կետի 2-րդ ենթակետով նախատեսվող Հայաստանի Հանրապետություն ներմուծված և Հայաստանի Հանրապետությունից արտահանված քիմիական նյութերի և խառնուրդների վերաբերյալ տեղեկատվության ներկայացման համար միջգերատեսչական ակտով (ՀՀ շրջակա միջավայրի նախարարի և ՀՀ պետական եկամուտների կոմիտեի նախագահի համատեղ հրամանով) սահմանել առանձին ձևաչափ.
	Մասամբ է ընդունվել։
Նպատակահարմար չէ միջգերատեսչական ակտով առանձին ձևաչափ սահմանել, քանի որ պետական եկամուտների կոմիտեի կողմից տրամադրվելիք տեղեկատվության մեջ նշվելու է միայն  ներմուծված և արտահանված քիմիական նյութերի և խառնուրդների անվանումն ու  քանակը։
Նախագծի 2-րդ կետի 2-րդ ենթակետը խմբագրվել է։

	[bookmark: _GoBack]4) ՀՀ վարչապետի աշխատակազմի տեսչական մարմինների աշխատանքների համակարգման գրասենյակի ղեկավար Արթուր Ասոյանի առաջարկությամբ՝ որոշման նախագծում նախատեսել դրույթ, համաձայն որի՝ քիմիական նյութերի և խառնուրդների ռեեստրի տվյալներն առցանց հասանելի կլինեն նաև ՀՀ բնապահպանական և ընդերքի տեսչական մարմնին.
	Չի ընդունվել։
Ներկա փուլում առաջարկվող բովանդակությամբ դրույթ նախագծում նախատեսել նպատակահարմար չէ, քանի որ քիմիական նյութերի և խառնուրդների ռեեստրի տվյալներն առցանց հասանելի լինելու հնարավորությունը պարզ կլինի ԵԱՏՄ-ի համապատասխան իրավական ակտերով քիմիական նյութերի և խառնուրդների ռեեստրի ձևաչափը, դրա ստեղծման ընթացակարգը սահմանելուց հետո:

	5) որոշման նախագծի վերջնական տարբերակը ներկայացնել ՀՀ վարչապետի աշխատակազմ՝ ՀՀ կառավարության նիստի օրակարգ ներառելու համար:
	



